
Resumen del cuento en español 
 

 Pepito perdió el dinero que le había dado su mamá para 

comprar la comida jugando a las canicas con sus amigos.  

Entonces, cortó carne de un burro muerto para llevársela a su 

mamá.  En la noche sus papás se enfermaron.  ¡Solo Pepito 

sabía porqué! 

Pepito okinempolo melio 

 
Pepito malgastó el dinero 

Náhuatl de Cuentepec, Morelos 



Se uelta Pepito okititlan non inana ma 

kikouati tomatl, chile uan nakatl uan okimakak 40 

pesos para ma ika tlakoua.  Pepito oya otlakouato.  

Uan ka ipan ojtle okinnexti non isepan 

mauiltitikatej ika kanika, uan ope mauiltia iteuan 

Pepito.  Uan kuak omauiltijtaya, san puro 

okitlaniyaj sta okitlamilikej non 40 pesos non 

okimakak non inana para ma ika tlakoua.   

Satepan ayokak tlenon ika tlakouas uan 

okimili non isepan: 

—Nechtlanejtikan melio para ika nitlakouas.   

Uan okitlanejtijkej ika okiko non chile uan 

non tomatl.  Non nakatl amo okiko por ayekmo 

okaxile non melio.  Uan kuak oyaya ka ichan, 

okitak sente burro uetztika yomik.  Uan okitlane 

kochiyo, ika okitetek non burro inakayo.  Uan 

okuikak ichan.  Kuak oasito ichan, non inana okili: 

—¿Tleka la yotiuejka, nokone? 

Okinankili Pepito: 

—Otlatzajtzaktayak, nna.  

Non ka iyouak non inana non Pepito 

okuikxiti non nakatl para ipan tlakuaskej.  Kuak 

ouala non itata Pepito, otlakuakej ipan non nakatl.  

Uan ineuan non inana uan non itata okijtouayaj: 

—La uelik nin nakatl.   

Uan Pepito amo okikua non nakatl mas 

okitekiuiltiaya.  Uan ka tlajko youak la opej 

kinkokouaj inmijtek.  Mas Pepito okimataya tleka. 


